
LiIG)
Nr.111/2017
PER NDIHMEN JURIDIKE TE GARANTUAR NGA SHTETI
Né mbéshtetje té neneve 78 dhe 83, pika 1, té Kushtetutés, me propozimin e njé deputeti,
KUVENDI
| REPUBLIKES SE SHQIPERISE

VENDOSI:

KREU |
DISPOZITA TE PERGJITHSHME

Neni 1
Objekti i ligjit
Ky ligj pércakton format, kushtet, procedurén dhe rregullat pér organizimin dhe administrimin
e ndihmés juridike té garantuar nga shteti, me géllim mbrojtjen e té drejtave themelore té individit
dhe té interesave té ligjshém té tij.

Neni 2
Qéllimi i ligjit
Ky ligj ka si géllim:
a) té krijojé njé sistem pér organizimin dhe ofrimin e ndihmés juridike falas pér té siguruar
akses té barabarté té té gjithé individéve né sistemin e drejtésisé;

b) té sigurojé mirorganizimin, miradministrimin dhe miréfunksionimin e institucioneve
shtetérore pérgjegjése pér administrimin e ndihmés juridike;

c) té sigurojé ofrimin e shérbimeve té ndihmés juridike né ményré profesionale, cilésore,
eficente dhe efektive.

Neni 3
Pérkufizime

Né kété ligj termat e méposhtém kané kéto kuptime:

a) “Ndihmé juridike” éshté shérbimi juridik falas dhe shérbimet e tjera té parashikuara né kété
ligj, pér personat qé pérmbushin kriteret e kétij ligji, té cilat garantohen dhe financohen nga shteti.

b) “Ndihmé juridike parésore” éshté:

i) dhénia e informacioneve né lidhje me sistemin ligjor té Republikés sé Shqipérisé, aktet
normative né fuqi, té drejtat dhe detyrimet e subjekteve té ligjit dhe metodat pér ushtrimin e kétyre
té drejtave né procesin gjyqésor dhe né até jashtégjyqésor;

ii) dhénia e késhillimit;

iii) dhénia e késhillimit mbi procedurat e ndérmjetésimit dhe zgjidhjeve alternative té
mosmarréveshjeve;

iv) dhénia e ndihmés né hartimin dhe pérpilimin e dokumenteve té nevojshme pér té véné né
|évizje administratén shtetérore ose pér té kérkuar ndihmé juridike dytésore;

v) pérfagésimi pérpara organeve administrative; dhe

vi) dhénia e té gjitha formave té tjera té mbéshtetjes sé nevojshme juridike gé nuk pérbéjné
ndihmé juridike dytésore.

c) “Ndihmé juridike dytésore” éshté shérbimi juridik qé ofrohet pér pérpilimin e akteve té
nevojshme pér té véné né lévizje gjykatén; ofrimi i késhillimit, pérfagésimit dhe mbrojtjes para
gjykatés né ¢éshtjet administrative, civile dhe né ¢éshtjet penale, pér té cilat nuk zbatohet mbrojtja e
detyrueshme, sipas pércaktimeve té legjislacionit procedural penal.

¢) “Késhillim” éshté dhénia e informacionit mbi ményrat dhe mundésité e zgjidhjes sé njé
¢éshtjeje konkrete juridike.

d) “Qendér shérbimi e ndihmés juridike parésore” éshté njé njési e specializuar pér dhénien e
ndihmés juridike parésore, e organizuar si “njési e drejtpérdrejté e ofrimit té shérbimeve”, sipas
legjislacionit né fuqi pér organizimin dhe funksionimin e administratés shtetérore.

dh) “Punonjés me trajnim té posagém” éshté punonjési, i diplomuar nga njé program i ciklit
té dyté té studimeve né drejtési, sipas legjislacionit né fugi pér arsimin e larté dhe gé i éshté
nénshtruar njé trajnimi té posacém, i cili ofron ndihmé juridike parésore né gendrat e shérbimit té
ndihmés juridike parésore.

e) “Trajnim i posacém” éshté programi i trajnimit fillestar dhe té vazhdueshém, i miratuar nga
Drejtoria e Ndihmés Juridike Falas, pér punonjésit gé ofrojné ndihmé juridike parésore né gendrat e
shérbimit té ndihmés juridike parésore.
gé funksionon sipas parashikimeve té legjislacionit né fuqi pér arsimin e larté dhe gé ofron ndihmé
juridike parésore pa qgéllim fitimi, sipas pércaktimeve né statutin e institucionit té arsimit té larté.

* Xk

*: [l Projekt i Financuar nga Bashkimi Evropian Page 2 of 19

* gk



EURALIUS

Consolidation of the
Justice System in Albania

f) “Té ardhura”, né kuptim té kétij ligji, jané té ardhurat mujore qé sigurohen nga pagat,
veprimtaria ekonomike, interesat e depozitave bankare, té ardhurat nga pasuri té luajtshme dhe té
paluajtshme. Né kéto té ardhura nuk pérfshihet ndihma ekonomike, pensioni social, pagesat e
papunésisé, pérfitimet e invalidéve, sipas statusit té invalidit té punés ose té luftés, pagesat gé marrin
pjesétarét e familjes gé kujdesen pér personin me aftési té kufizuara, rimbursimi i shpenzimeve pér
energji, rimbursimet pér ilace e mjekime pér té sémurét kroniké dhe paketa higjieno-shéndetésore
pér personat me aftési té kufizuara.

g) “Familje”, né kuptim té kétij ligji, éshté njé grup individésh, gé lidhen né marrédhénie
bashkéshortore ose bashkéjetese, si dhe marrédhéniet prindér-fémijé, marrédhéniet ndérmjet
anétaréve té familjes dhe ato té kujdestarisé, qé jetojné né té njéjtén strehé dhe gé kontribuojné
bashkeérisht, financiarisht ose né ményra té tjera pér pérballimin e kostos sé jetesés.

gj) “Pasuri”, né kuptim té kétij ligji, éshté pasuria e ¢do lloji, e luajtshme ose e paluajtshme, si
dhe té drejtat reale pasurore. Pasuria e paluajtshme e pérdorur nga pronari ose bashképronari si
banesé e tij parésore pér jetesén familjare dhe sendet e pérjashtuara nga sekuestrimi, sipas
parashikimeve té Kodit té Procedurés Civile, nuk konsiderohen pasuri, sipas kuptimit té kétij ligji.

h) “Pérjashtim nga tarifat dhe shpenzimet gjygésore” éshté njé formé e ndihmés juridike falas
pér pérjashtimin nga pagesa e tarifave gjygésore dhe shpenzimeve gjyqésore, me vendim té gjykatés
kompetente, nése plotésohen kriteret e vendosura nga ky ligj.

i) “Tarifa gjyqésore” éshté tarifa, sipas kuptimit t& dhéné nga legjislacioni né fuqi pér tarifat
gjygésore né Republikén e Shqipérisé.

j) “Shpenzimet gjygésore” jané shpenzimet e kryera né kuadér té procesit gjyqésor, té
nevojshme pér gjykimin, sipas kuptimit té dhéné né legjislacionin procedural, pérvec tarifés gjyqésore.

k) “Tarifa pér vénien né ekzekutim té urdhrit té ekzekutimit” éshté tarifa qé i parapaguhet
shérbimit pérmbarimor gjygésor shtetéror, pér vénien né ekzekutim té njé titulli ekzekutiv, sipas
parashikimeve té legjislacionit né fugqi.

Neni 4

Parimet e ndihmés juridike
Dhénia e ndihmés juridike bazohet né parimet e méposhtme:
a) aksesit té barabarté té individéve né ndihmén juridike;
b) barazisé dhe mosdiskriminimit té individéve gé gézojné té drejtén pér ndihmé juridike;
c) profesionalizmit né dhénien e shérbimit té ndihmés juridike;
¢) cilésisg, eficencés dhe efikasitetit né kosto pér shérbimet e ofruara té ndihmés juridike;
d) ruajtjes sé konfidencialitetit;
dh) shmangies dhe parandalimit té konfliktit té interesit;
e) mbrojtjes sé té drejtave té personave vulnerabél.

Neni 5
Format e ndihmés juridike
Ndihma juridike jepet né format e méposhtme:
a) ndihmé juridike parésore;
b) ndihmé juridike dytésore;

c) pérjashtim nga pagimi i tarifave gjyqésore dhe shpenzimeve gjyqésore, sipas ligjit, dhe
pérjashtim nga detyrimi pér té parapaguar tarifén e vénies né ekzekutim té urdhrit té ekzekutimit.

KREU II
ORGANIZIMI | NDIHMES JURIDIKE TE GARANTUAR NGA SHTETI

Neni 6
Institucionet pérgjegjése pér administrimin dhe funksionimin
e sistemit té ndihmés juridike
Institucionet pérgjegjése pér zbatimin e kétij ligji jané:
a) Ministri i Drejtésisé;
b) Drejtoria e Ndihmés Juridike Falas;
c) Dhoma Kombétare e Avokatisé;
¢) gjykatat kompetente, sipas parashikimeve té kétij ligji.

Neni 7
Detyrat e Ministrit té Drejtésisé

Ministri i Drejtésisé ka pérgjegjésité dhe kryen detyrat e méposhtme:

a) zhvillon politikén shtetérore né fushén e ndihmés juridike;

b) i propozon Ministrisé sé Financave projektbuxhetin vjetor pér ndihmén juridike, né
pérputhje me rregullat e parashikuara né legjislacionin pér menaxhimin e sistemit buxhetor;

c) mbikéqyr miréfunksionimin e sistemit té ndihmés juridike dhe zbatimin e buxhetit vjetor
pér ndihmén juridike;

¢) raporton ¢do vit né Kuvend pér gjendjen e sistemit té ndihmés juridike;

d) miraton aktet e méposhtme:

i) formularin e kérkesés pér ndihmé juridike parésore;

ii) formularin e kérkesés pér ndihmé juridike dytésore;

iii) formularin e kérkesés pér pérjashtim nga pagimi i tarifave gjygésore dhe i shpenzimeve
gjyqgésore;

iv) formularin e vetédeklarimit pér ndihmé juridike parésore;

v) formularin e vetédeklarimit té té ardhurave dhe té pasurive, sipas kétij ligji;

vi) formularin e vetédeklarimit pér kategorité e vecanta, sipas nenit 11 té kétij ligji;

vii) formatin e regjistrit pér regjistrimin e kérkesave dhe vetédeklarimeve té mésipérme;

viii) formatin e regjistrit té organizatave jofitimprurése gé ofrojné ndihmé juridike parésore;

ix) formularin e ankimit ndaj vendimit té rrézimit té kérkesés pér ndihmé juridike dytésore.

Ministria e Drejtésisé merr masat e nevojshme pér publikimin e formularéve té parashikuar
né kété paragraf né format té aksesueshém nga personat me aftési té kufizuar;

dh) miraton krijimin e gendrave té shérbimit té ndihmés juridike parésore, pasi té keté marré
mé paré mendimin e Késhillit té Larté Gjygésor;

e) miraton kontratén tip me organizatat jofitimprurése pér shérbimet e ndihmés juridike
parésore, sipas parashikimeve té kétij ligji, pasi té keté marré mé paré mendimin e ministrisé
pérgjegjése pér financat;

&) miraton kontratén tip me avokatét pér dhénien e shérbimeve té ndihmés juridike dytésore;

f) miraton, pasi té keté marré mé paré mendimin e Drejtorisé sé Ndihmés Juridike Falas dhe
Dhomés Kombétare té Avokatisé, kriteret dhe metodologjiné pér vlerésimin e cilésisé sé ofrimit té
shérbimeve té ndihmés juridike dhe procedurat e mbikéqyrjes nga Drejtoria e Ndihmés Juridike Falas
té shérbimeve té ndihmés juridike;

g) miraton me udhézim té pérbashkét me ministrin pérgjegjés pér financat, pasi té keté marré
mé paré mendimin e Dhomés Kombétare té Avokatisé, kriteret e pérfitimit té pagesave dhe tarifat
pérkatése té shpérblimit té avokatéve, té cilét ofrojné shérbimet e ndihmés juridike dytésore;

gj) miraton procedurat qé ndigen nga Drejtoria e Ndihmés Juridike Falas né lidhje me pagesat
pér shpenzimet gjygésore, sipas pércaktimeve té kétij ligji;

h) publikon listén e avokatéve gé ofrojné shérbimet e ndihmés juridike dytésore dhe listén e
organizatave jofitimprurése té autorizuara qé ofrojné shérbime té ndihmés juridike parésore né fagen
zyrtare té Ministrisé sé Drejtésisé;

i) miraton rregullat dhe procedurat pér mbledhjen, plotésimin dhe administrimin e té dhénave
té regjistrit té kérkesave dhe vetédeklarimeve té subjekteve té kétij ligji dhe té regjistrit té
organizatave jofitimprurése qé ofrojné ndihmé juridike parésore;

j) kryen té gjitha detyrat e tjera té pércaktuara me kété ligj.

Neni 8
Detyrat e Drejtorisé sé Ndihmés Juridike Falas

1. Drejtoria e Ndihmés Juridike Falas éshté person juridik publik nén varésiné e Ministrit té
Drejtésisé, né kuptimin e ligjit pér organizimin dhe funksionimin e administratés shtetérore.
Organizimi i brendshém i Drejtorisé sé Ndihmés Juridike Falas miratohet nga Kryeministri, me
propozimin e Ministrit té Drejtésis€, né pérputhje me legjislacionin né fuqgi. Marrédhéniet e punés sé
punonjésve té Drejtorisé sé Ndihmés Juridike Falas rregullohen né bazé té legjislacionit né fuqi pér
népunésit civilé. Marrédhéniet e punés té punonjésve me trajnim té posacém prané gendrave té
shérbimit té ndihmés juridike parésore dhe té personelit ndihmés té Drejtorisé sé Ndihmés Juridike
Falas rregullohen sipas Kodit té Punés.

2. Drejtoria e Ndihmés Juridike Falas kryen kéto detyra:

a) zbaton politikén shtetérore né fushén e ndihmés juridike;

b) i paraget Ministrit té Drejtésisé raporte tremujore mbi zbatimin e kétij ligji dhe mbi
pérdorimin e mjeteve financiare buxhetore té alokuara pér ofrimin e ndihmés juridike;

c) vleréson kostot dhe planifikon shpenzimet e lidhura me dhénien e ndihmés juridike dhe ia
paraget Ministrit té Drejtésisé pér t'u pérfshiré né buxhetin e shtetit;

¢) menaxhon fondet buxhetore pér dhénien e ndihmés juridike;

d) mbledh dhe analizon informacionin mbi dhénien e ndihmés juridike pér té pérmirésuar
funksionimin e sistemit té ofrimit té ndihmés juridike dhe organizon fushata pér rritjen e
ndérgjegjésimit publik mbi ofrimin e ndihmés juridike dhe kushtet pér pérftimin e saj;

dh) harton raportet vjetore pér veprimtariné e saj né lidhje me zbatimin e kétij ligji dhe té
politikés shtetérore né fushén e ndihmés juridike dhe ia paraget Ministrit té Drejtésisé;

e) bashképunon me organizata ndérkombétare, me klinika ligjore dhe me organizata
jofitimprurése vendase dhe té huaja né zhvillimin e sistemit té ndihmés juridike, népérmijet rritjes sé
ndérgjegjésimit dhe edukimit ligjor té publikut;

€) harton kontratén tip me organizatat jofitimprurése pér shérbimet e ndihmés juridike
parésore, sipas parashikimeve té kétij ligji;

f) lidh kontrata me organizatat jofitimprurése pér shérbimet e ndihmés juridike parésore,
sipas parashikimeve té kétij ligji dhe kryen pagesat pérkatése;

g) bashképunon me Departamentin e Administratés Publike pér miratimin e programeve té
trajnimit fillestar dhe té vazhdueshém pér punonjésit me trajnim té posagém, mbikéqyr zbatimin e
tyre dhe rishqyrton periodikisht standardet pér trajnimin dhe performancén profesionale té
punonjésve me trajnim té posagém;

gj) administron, bazuar né urdhrin pérkatés té Ministrit té Drejtésisé, gendrat e shérbimit té
ndihmés juridike parésore, né ambientet e gjykatave té rretheve gjygésore ose né ambiente té tjera
té pérshtatshme, né pérputhje me legjislacionin né fuqgi pér administratén shtetérore;

h) publikon listén e avokatéve, té cilét ofrojné shérbimet e ndihmés juridike dytésore né fagen
zyrtare té Drejtorisé sé Ndihmés Juridike Falas;

i) publikon kontratén tip me avokatét pér dhénien e shérbimeve té ndihmés juridike dytésore,
pas miratimit nga Ministri i Drejtésisé;

j) kryen pagesat, bazuar né tarifat pérkatése té shpérblimit té avokatéve, té cilét ofrojné
shérbimet e ndihmés juridike dytésore, sipas pércaktimeve té kétij ligji;

k) lidh, deri mé 1 mars té ¢do viti kalendarik, kontratat e pérvitshme té shérbimit me avokatét
e pérfshiré né listén e miratuar nga Dhoma Kombétare e Avokatisé pér ofrimin e ndihmés juridike
dytésore;

1) zbaton sistemin e vlerésimit té cilésisé sé dhénies sé ndihmés juridike;

Il) mbikéqyr ¢do vit standardet e ofrimit té shérbimeve té ndihmés juridike parésore dhe
dytésore nga organizatat jofitimprurése dhe avokatét;

m) zbaton rregullat pér rimbursimin e pagesave, sipas parashikimeve té kétij ligji dhe mbron
interesat e buxhetit té shtetit;

n) harton dhe i propozon Ministrit té Drejtésisé aktet nénligjore, sipas parashikimeve té kétij
ligji;

nj) mban, mbledh, plotéson dhe administron té dhénat e regjistrit té kérkesave dhe
vetédeklarimeve té subjekteve té kétij ligji dhe té dhénat e regjistrit té organizatave jofitimprurése gé
ofrojné ndihmé juridike parésore, sipas rregullave dhe procedurave té miratuara nga Ministri i
Drejtésisé;

o) kryen té gjitha detyrat e tjera gé i caktohen me kété ligj.

Neni 9
Detyrat e Dhomés Kombé&tare té Avokatisé
Dhoma Kombétare e Avokatisé kryen kéto detyra:

a) miraton me udhézim té pérbashkét me Drejtoriné e Ndihmés Juridike Falas kriteret dhe
procedurat pér pérzgjedhjen e avokatéve gé ofrojné shérbimet e ndihmés juridike dytésore;

b) miraton, né bashképunim me Ministriné e Drejtésisé, rregullat pér zbatimin e parimit té
rotacionit né caktimin e avokatéve gé ofrojné shérbime té ndihmés juridike dytésore, sipas
parashikimeve té nenit 24, té kétij ligji, dhe mbikéqyr zbatimin e tyre nga dhomat vendore té
avokatisé;

c) brenda datés 1 shkurt té ¢do viti kalendarik, Dhoma Kombétare e Avokatisé miraton listén
e avokatéve gé ofrojné shérbimet e ndihmés juridike dytésore dhe ia pércjell kété listé Ministrisé sé
Drejtésisé, Drejtorisé sé Ndihmés Juridike Falas dhe dhomave vendore té avokatisé. Né hartimin e
késaj liste, Dhoma Kombétare e Avokatisé mban parasysh, pér aq sa éshté e mundur, pérfshirjen e
avokatéve té té gjitha specialiteteve dhe niveleve dhe respektimin e barazisé gjinore;

¢) publikon listén e avokatéve qé ofrojné shérbimet e ndihmés juridike dytésore né fagen
zyrtare té Dhomés Kombétare té Avokatisé;

d) pérgatit dhe organizon programet e trajnimit té vazhdueshém pér avokatét e pérfshiré né
listén e avokatéve gé ofrojné shérbimet e ndihmés juridike dytésore, né bashképunim me Drejtoriné
e Ndihmés Juridike Falas;

dh) kryen detyra té tjera qé i caktohen nga ky ligj.

KREU Il
PERFITUESIT E NDIHMES JURIDIKE TE GARANTUAR NGA SHTETI

Neni 10
Pérfituesit e ndihmés juridike

1. Subjekte pérfituese té ndihmés juridike jané:

a) shtetasit shqgiptaré me vendbanim ose vendgéndrim né territorin e Republikés sé
Shqipérisé;

b) shtetasit e huaj ose personat pa shtetési, té cilét géndrojné né territorin e Republikés sé
Shqipérisé pér njé periudhé té pérkohshme ose té pérhershme dhe jané té pajisur me leje géndrimi,
né pérputhje me legjislacionin né fuqi pér té huajt;

c) shtetasit e huaj, ose personat pa shtetési, gé hyjné né ményré té rregullt né territorin e
Republikés sé Shqipérisé dhe gé pérfitojné mbi bazén e marréveshjeve ndérkombétare té ratifikuara
nga Republika e Shqipérisé ose bazuar né parimin e reciprocitetit;

¢) azilkérkuesit, personat gé gézojné statusin e refugjatit dhe personat gé jané né proces
ankimi té vendimeve administrative dhe/ose gjyqésore pér refuzimin e aplikimit pér azil ose revokimin
e vendimit té statusit té refugjatit, sipas legjislacionit né fugi pér azilin né Republikén e Shqipérisé.

2. Subjektet e parashikuara né pikén 1, té kétij neni, pérfitojné ndihmé juridike, nése
pérmbushin kushtet e parashikuara nga ky ligj.

Neni 11
Kategorité e veganta té pérfituesve té ndihmés juridike

Ndihma juridike i ofrohet personave té méposhtém, pavarésisht té ardhurave dhe pasurisé sé
tyre:

a) viktimave té dhunés né familje;

b) viktimave té abuzuar seksualisht dhe viktimave té trafikimit t& genieve njerézore, né ¢do
fazé té procedimit penal;

c) viktimave té mitur dhe té miturve né konflikt me ligjin, né ¢do fazé té procedimit penal;

¢) fémijéve, té cilét jetojné né institucionet e pérkujdesit shogéror;

d) fémijéve nén kujdestari, té cilét kérkojné té nisin njé proces pa miratimin e kujdestarit té
tyre ligjor ose kundér kujdestarit té tyre ligjor;

dh) personave qé pérfitojné nga pagesa pér aftésiné e kufizuar, né pérputhje me legjislacionin
né fugi pér ndihmén dhe shérbimet shoqgérore, duke pérfshiré edhe personat qé pérfitojné nga statusi
i té verbrit;

e) personave, té cilét i nénshtrohen trajtimit té pavullnetshém né institucionet e shérbimit té
shéndetit mendor, sipas dispozitave té legjislacionit né fuqgi pér shéndetin mendor;

&) personave, té cilét i nénshtrohen trajtimit vullnetar né institucionet e shérbimit té shéndetit
mendor pér sémundjet e rénda mendore;

f) personave, ndaj té ciléve kérkohet heqja ose kufizimi i zotésisé pér té vepruar, né ¢do fazé
té kétij procesi;

g) personave, té ciléve u éshté hequr ose kufizuar zotésia pér té vepruar, qé kérkojné té nisin
njé proces kundér kujdestarit té tyre ligjor, pér rifitimin e zotésisé pér té vepruar, pa miratimin e
kujdestarit ligjor;

gj) personave, té cilét jané pérfitues té skemave té mbrojtjes sociale;

h) personave, té ciléve u éshté cenuar e drejta népérmjet njé veprimi ose mosveprimi qé
pérbén diskriminim, bazuar né vendimin e organit kompetent, sipas legjislacionit né fuqi pér mbrojtjen
nga diskriminimi.

Neni 12
Pérfituesit e ndihmés juridike me té ardhura dhe pasuri té pamjaftueshme

1. Té drejtén pér té pérfituar ndihmé juridike e ka ¢dokush gé provon se ka té ardhura dhe
pasuri té pamjaftueshme pér té pérballuar shpenzimet pér késhillim, pérfagésim dhe/ose mbrojtje né
¢éshtjet penale, né ¢éshtjet administrative dhe né ¢éshtjet civile.

2. Té ardhurat e njé personi, i cili jeton né njé familje, konsiderohen té pamjaftueshme, sipas
kuptimit té pikés 1, té kétij neni, nése té ardhurat né total té té gjithé pjesétaréve té familjes, té
pjesétuara pér numrin e anétaréve té familjes, jané mé té uléta se 50 pér gind e pagés minimale
mujore té pércaktuar sipas legjislacionit né fugqi.

3. Té ardhurat e njé personi, i cili nuk jeton né njé familje, konsiderohen té pamjaftueshme,
sipas kuptimit té pikés 1, té kétij neni, nése jané mé té uléta se niveli i pagés minimale mujore té
pércaktuar sipas legjislacionit né fuqi.

4. Nése njé person, i cili jeton né njé familje, kérkon ndihmé juridike dytésore pér njé ¢éshtje
kundér njé anétari tjetér té sé njéjtés familje, rregulli i parashikuar né pikén 2, té kétij neni, nuk do té
zbatohet. Né kété rast, té ardhurat e kétij personi konsiderohen té pamjaftueshme, sipas pikés 1, té
kétij neni, nése jané mé té uléta se niveli i pagés minimale té pércaktuar sipas legjislacionit né fuqi.

5. Pasuria e njé personi konsiderohet e pamjaftueshme, sipas pikés 1, té kétij neni, nése vlera
e saj né total nuk tejkalon vlerén e 36 pagave minimale mujore sipas legjislacionit né fugqi.

KREU IV
NDIHMA JURIDIKE PARESORE

Neni 13
Dhénia e ndihmés juridike parésore
Ndihma juridike parésore jepet nga:
a) punonjésit me trajnim té posa¢ém;
b) nga organizatat jofitimprurése té autorizuara;
c) nga klinikat ligjore prané institucioneve té arsimit té larté.

Neni 14
Dhénia e ndihmés juridike parésore nga punonjésit me trajnim té posa¢ém
Ndihma juridike parésore jepet prané gendrave té shérbimit té ndihmés juridike parésore ose
né ambiente té tjera té pérshtatshme, sipas parashikimeve té kétij ligji, nga punonjésit me trajnim té
posacém té punésuar prané kétyre gendrave.

Neni 15
Dhénia e ndihmés juridike parésore nga organizatat jofitimprurése

1. Organizatat jofitimprurése japin shérbime té ndihmés juridike parésore né pérputhje me
autorizimin e miratuar nga Ministri i Drejtésisé. Procedurat dhe dokumentacioni pér autorizimin e tyre
pércaktohen me vendim té Késhillit té Ministrave.

2. Organizatat jofitimprurése qé autorizohen pér dhénien e shérbimeve té ndihmés juridike
parésore duhet té pérmbushin kéto kritere:

a) té jené té regjistruara né pérputhje me legjislacionin né fuqi pér organizatat jofitimprurése;

b) té kené si objekt té veprimtarisé sé tyre té parashikuar né statutin e organizatés ofrimin e
shérbimeve té ndihmés juridike;

c) té kené shlyer detyrimet tatimore né pérputhje me legjislacionin né fuqi;

¢) té kené pérvojé né ofrimin e ndihmés juridike;

d) té mos jené né proces falimentimi dhe/ose likuidimi;

dh) anétarét e organit mé té larté vendimmarrés dhe té organit ekzekutiv té organizatés
jofitimprurése té mos jené dénuar me vendim gjygésor té formés sé preré pér kryerjen e njé vepre
penale me dashje dhe gé do té cenonte besimin e publikut dhe ofrimin e pérshtatshém té ndihmés
juridike.

3. Organizatat jofitimprurése té autorizuara pér dhénien e ndihmés juridike parésore
pérfitojné financime nga buxheti i shtetit, pas njé procesi konkurrues dhe transparent pérzgjedhjeje.
Procedura, rregullat e pérzgjedhjes sé organizatave jofitimprurése té autorizuara, qé pérfitojné
financime nga buxheti i shtetit dhe ményra e financimit té tyre pércaktohen me vendim té Késhillit té
Ministrave.

Neni 16
Dhénia e ndihmés juridike parésore nga klinikat ligjore

1. Ndihma juridike parésore jepet nga klinikat ligjore té ngritura prané institucioneve té arsimit
té larté.

2. Drejtoria e Ndihmés Juridike Falas bashképunon me klinikat ligjore, sipas kushteve dhe
kritereve té parashikuara né marréveshjet pérkatése té bashképunimit pér trajnimin dhe pérditésimin
e njohurive té studentéve té pérfshiré prané kétyre klinikave, mbi ¢éshtjet e lidhura me ndihmén
juridike parésore.

Neni 17
Kérkesa dhe procedura e dhénies sé ndihmés juridike parésore

1. Kérkesa pér dhénien e ndihmés juridike parésoré béhet me gojé ose me shkrim nga personi
i interesuar prané njé gendre shérbimi pér ndihmé juridike parésore ose njé organizate jofitimprurése
té autorizuar.

2. Personi, i cili kérkon té pérfitojé ndihmén juridike parésore, sipas pikés 1, té kétij neni, duhet
té nénshkruajé njé vetédeklarim se pérmbush kriteret e pércaktuara né kété ligj, sipas formularit té
vetédeklarimit té miratuar nga Ministri i Drejtésisé, té shogéruar me dokumentacionin justifikues.
Lista e dokumenteve gé shérbejné pér vértetimin e pérmbushjes sé kritereve pércaktohet me urdhér
té Ministrit té Drejtésisé.

3. Ndihma juridike parésore ofrohet menjéheré me marrjen e kérkesés. Né rast se dhénia e
menjéhershme e ndihmés juridike parésore éshté e pamundur, personi informohet menjéheré pér
datén dhe kohén e dhénies sé shérbimit té kérkuar.

4. Njé person ka té drejtén té marré shérbimet e ndihmés juridike parésore pér té njéjtén
problematiké ose ¢éshtje vetém njé heré, me pérjashtim té rasteve kur rrethana té reja té caktuara
justifikojné dhénien e shérbimeve té métejshme té ndihmés juridike parésore pér té njéjtin person,
rreth sé njéjtés problematiké ose ¢éshtje.

5. Né rast se gjaté dhénies sé shérbimeve té ndihmés juridike parésore konstatohet njé
konflikt interesi, ky shérbim ndérpritet menjéheré. Né rastin kur ndihma juridike parésore jepet nga
njé gendér shérbimi pér ndihmé juridike parésore, ¢éshtja trajtohet né pérputhje me parashikimet e
Kodit té Procedurave Administrative, pér shmangien e konfliktit té interesit. Né rastin kur ndihma
juridike parésore jepet nga njé organizaté jofitimprurése e autorizuar, kjo e fundit merr masa pér
shmangien e konfliktit té interesit, sipas dispozitave ligjore né fuqi, duke siguruar dhénien e
shérbimeve té ndihmés juridike parésore pér kérkuesin.

6. Né rast se gjaté dhénies sé shérbimeve té ndihmés juridike parésore konstatohet se ekziston
nevoja pér dhénien e shérbimeve té ndihmés juridike dytésore, personi informohet menjéheré pér
kushtet e dhénies sé ndihmés juridike dytésore dhe ndihmohet pér plotésimin e kérkesés pér dhénien
e ndihmés juridike dytésore.

7. Gjaté ofrimit té shérbimeve té ndihmés juridike parésore mbahet njé procesverbal, i cili
pérmban:

a) emrin, mbiemrin dhe numrin e identifikimit personal té kérkuesit;

b) adresén e vendbanimit, té dhénat e kontaktit, gjendjen familjare, statusin e punésimit té
kérkuesit;

c) njé pérshkrim té shkurtér té problematikés ose ¢éshtjes pér té cilén jané kérkuar shérbimet
e ndihmés juridike parésore;

¢) nése éshté e mundur, kohézgjatjen e takimit ose takimeve;

d) njé pérshkrim té shkurtér té dhénies sé shérbimit t& ndihmés juridike parésore dhe
rezultatin e kétij shérbimi;

dh) deklarimi se kérkuesi nuk ka pérfituar mé paré ndihmé juridike parésore pér té njéjtén
problematiké ose ¢éshtje;

e) té dhéna té tjera, sipas formularit té& miratuar nga Ministri i Drejtésisé.

8. Ruajtja dhe pérpunimi i té dhénave personale té kérkuesve té ndihmés juridike parésore
béhet né pérputhje me legjislacionin né fuqi pér mbrojtjen e té dhénave personale.

KREU V
NDIHMA JURIDIKE DYTESORE

Neni 18
Dhénia e ndihmés juridike dytésore
Ndihma juridike dytésore jepet nga avokatét qé pérfshihen né listén e miratuar nga Dhoma
Kombétare e Avokatisé, né bazé té kérkesés sé personit gé gézon té drejtén pér pérfitimin e ndihmés
juridike dytésore, sipas neneve 11 ose 12, té kétij ligji. Kérkesa hartohet sipas formularit té kérkesés,
té miratuar nga Ministri i Drejtésisé.

Neni 19
Kérkesa pér ndihmé juridike dytésore

1. Kérkesa pér dhénien e ndihmés juridike dytésore paragitet nga personi i interesuar
personalisht ose me ané té shérbimit postar prané gjykatés ose organit procedues gé fillon hetimet,
pérpara fillimit té njé procesi gjyqésor, né fillim té njé procesi gjyqésor dhe/ose né ¢do fazé té procesit
gjyqésor, derisa nuk éshté deklaruar i mbyllur hetimi gjygésor, sipas rregullave té parashikuara né
legjislacionin procedural.

2. Personi gé gézon té drejtén pér ndihmé juridike dytésore, mund ta paragesé kérkesén e
parashikuar né pikén 1, té kétij neni, népérmjet njé pérfagésuesi ligjor apo té pajisur me prokuré, ose
népérmjet bashkéshortit/es, bashkéjetuesit/es ose njé té aférmi té shkallés sé paré.

3. Kérkesa pér ndihmé juridike dytésore pérjashtohet nga tarifat dhe shpenzimet gjygésore.

4. Personi, i cili kérkon té pérfitojé ndihmé juridike dytésore, nénshkruan njé vetédeklarim se
pérmbush kriteret e pérfitimit, té pércaktuara né kété ligj, sipas formularit té vetédeklarimit té
miratuar nga Ministri i Drejtésisg, té shogéruar me dokumentacionin justifikues. Lista e dokumenteve
gé shérbejné pér vértetimin e pérmbushjes sé kritereve pércaktohet me urdhér té Ministrit té

Drejtésisé.
Neni 20
Paragitja e kérkesés pér ndihmé juridike dytésore
dhe organi kompetent pér shqyrtimin e saj
*: [l Projekt i Financuar nga Bashkimi Evropian Page 11 of 19

* gk



EURALIUS

Consolidation of the
Justice System in Albania

1. Kérkesa pér ndihmé juridike dytésore paraqgitet né gjykatén kompetente pér shqyrtimin e
céshtjes né themel, pérvegse kur parashikohet ndryshe né kété ligj.

2. Kérkesa pér ndihmé juridike dytésore e té pandehurit pa mjete té mjaftueshme financiare
paraqitet prané organit procedues gé fillon hetimet, sipas nenit 21 té kétij ligji.

Neni 21
Procedura e dhénies sé ndihmés juridike dytésore té pandehurit
pa mjete té mjaftueshme financiare

1. Né rast se kérkesa pér ndihmé juridike dytésore paragitet nga i pandehuri pa mjete té
mjaftueshme financiare, organi procedues gé fillon hetimet shqyrton menjéheré nése pérmbushen
kriteret e pércaktuara né nenin 12 té kétij ligji.

2. Nése organi procedues gé fillon hetimet vleréson se kriteret jané pérmbushur, cakton
menjéheré njé avokat mbrojtés nga lista e avokatéve qé ofrojné shérbimet e ndihmés juridike dytésore
dhe njofton menjéheré personin, té cilit i ofrohet ndihmé juridike dytésore, si dhe avokatin e caktuar
mbrojtés.

3. Vendimi pér pranimin ose rrézimin e kérkesés pér ndihmé juridike dytésore jepet i arsyetuar
dhe i njoftohet kérkuesit dhe Drejtorisé sé Ndihmés Juridike Falas.

4. Kérkuesi mund ta kundérshtojé vendimin e organit procedues pér rrézimin e kérkesés pér
ndihmé juridike dytésore, me padi né gjykatén penale té shkallés sé paré, kompetente pér shqyrtimin
e ¢éshtjes né themel, brenda 5 ditéve nga marrja dijeni pér kété vendim.

5. Gjykata shqyrton ¢éshtjen me njé gjyqtar, sipas rregullave té parashikuara né legjislacionin
procedural, brenda 15 ditéve nga regjistrimi i ¢éshtjes. Kundér kétij vendimi lejohet ankim i vecanté
né gjykatén e apelit brenda 5 ditéve nga marrja dijeni. Gjykata e apelit e shqyrton ankimin né dhomé
késhillimi brenda 10 ditéve nga data e marrjes sé akteve.

6. Késhilli i Larté i Prokurorisé miraton rregullat dhe procedurat gé ndigen nga organi
procedues gé fillon hetimet, pér caktimin mbi bazé té parimit té rotacionit té avokatit mbrojtés dhe
zévendésimin e tij nga lista e avokatéve gé ofrojné shérbimet e ndihmés juridike dytésore né procesin
penal.

7. Rregulla té hollésishme gé lidhen me garantimin e mbrojtjes sé detyrueshme nga
institucionet e parashikuara né kété ligj, sipas parashikimeve té Kodit té Procedurés Penale, miratohen
nga Késhilli i Larté i Prokurorisé.

Neni 22
Shqyrtimi i kérkesés pér ndihmé juridike dytésore nga gjykata

1. Gjykata shqyrton kérkesén pér ndihmén juridike dytésore né pérputhje me parashikimet né
legjislacionin procedural dhe, pér aq sa éshté e mundur, me dispozitat e kétij ligji.

2. Vendimi né lidhje me kérkesén pér ndihmé juridike dytésore merret nga gjykata
kompetente:

a) brenda 5 ditéve nga data e regjistrimit té kérkesés, kur kérkesa paragitet pérpara fillimit té
procesit gjygésor;

b) gjaté veprimeve paraprake ose né seancén pérgatitore pérpara se té caktohet seanca
gjygésore, kur kérkesa pér ndihmé juridike éshté paraqitur bashké me kérkesé-pading;

c) sipas parashikimeve té legjislacionit procedural dhe dispozitave té kétij ligji, kur kérkesa
paragitet gjaté shqyrtimit gjygésor.

3. Né rastet kur kérkuesi deklaron pamundésiné pér sigurimin e dokumentacionit, si dhe né
cdo rast tjetér kur gjykata gmon se korrigjimi ose plotésimi i kérkesés mund té béhet shkak pér vonesa,
té cilat cenojné thelbin e té drejtave té kérkuesit, gjykata mund té urdhérojé dorézimin e
dokumentacionit té nevojshém nga organet e administratés shtetérore qé e disponojné até. Né kéto
raste kérkesa pér ndihmé juridike dytésore quhet e paragitur né pérfundimin e afatit té vendosur nga
gjykata pér paragitjen e dokumentacionit plotésues nga organet e administratés shtetérore.

4. Gjykata, né pérputhje me parashikimet e kétij ligji dhe parashikimet né legjislacionin
procedural, pas shqyrtimit té kérkesés vendos:

a) pranimin e kérkesés pér dhénien e ndihmés juridike dytésore;

b) rrézimin e kérkesés pér dhénien e ndihmés juridike dytésore.

5. Kérkesa pér ndihmé juridike dytésore rrézohet vetém né rastet kur:

a) nuk pérmbushen kushtet e parashikuara né nenet 11 ose 12 té kétij ligji;

b) éshté dukshém abuzive ose haptazi e pabazuar.

6. Vendimi pér pranimin ose rrézimin e kérkesés pér ndihmé juridike dytésore jepet i
arsyetuar.

7. Kundér vendimit té gjykatés pér rrézimin e kérkesés pér ndihmén juridike dytésore mund
té béhet ankim i vecanté. Ankimi i vendimit nuk pengon vazhdimin e shqyrtimit té ¢éshtjes. Ankimi
béhet sipas formularit tip té miratuar nga Ministri i Drejtésisé, i cili i jepet kérkuesit sé bashku me
vendimin pér rrézimin e kérkesés.

8. Gjykata e apelit shqyrton ¢éshtjen né dhomé késhillimi dhe merr vendim brenda 15 ditéve
nga regjistrimi i céshtjes. Kundér kétij vendimi nuk lejohet rekurs né Gjykaté té Larté.

9. Drejtoria e Ndihmés Juridike Falas mund té ankimojé vendimin e gjykatés pér pranimin e
kérkesés pér ndihmé juridike dytésore, nése pretendon se kjo kérkesé éshté dukshém abuzive ose
haptazi e pabazuar. Né kété rast zbatohen afatet dhe rregullat pér ankimin e vendimeve
pérfundimtare, sipas dispozitave té legjislacionit procedural. Kundér vendimit té gjykatés sé apelit nuk
lejohet rekurs né Gjykaté té Larté.

Neni 23
Njoftimi i vendimit té gjykatés
Vendimi i gjykatés mbi kérkesén pér ndihmé juridike dytésore i njoftohet menjéheré:
a) kérkuesit;
b) personit gé ka dorézuar kérkesén pér ndihmé juridike dytésore, né rast se éshté njé person
i ndryshém nga kérkuesi;
c) organit procedues, nése jané kushtet e nenit 21 té kétij ligji;
¢) Drejtorisé sé Ndihmés Juridike Falas;
d) dhomés vendore té avokatisé, né rast se kérkesa pér ndihmé juridike dytésore éshté

miratuar.
Neni 24
Dhénia e ndihmés juridike dytésore nga avokatét

1. Avokatét qé japin shérbimet e ndihmés juridike dytésore plotésojné kéto kushte:

a) kané aplikuar né Dhomén Kombétare té Avokatisé dhe jané pérfshiré né listén e avokatéve
gé ofrojné shérbimet e ndihmés juridike dytésore;

b) kané lidhur njé kontraté vjetore shérbimi me Drejtoriné e Ndihmés Juridike Falas;

c) jané caktuar pér ofrimin e shérbimeve té ndihmés juridike dytésore nga organi procedues
ose dhoma vendore e avokatisg;

¢) jané té specializuar né fusha té sé drejtés, kur specializimi éshté i nevojshém, si né rastin e
pérfagésimit té té miturve, té viktimave dhe né raste té tjera té parashikuara me ligj.

2. Né rast té pranimit té kérkesés pér ndihmé juridike dytésore veprohet sipas rregullave té
méposhtme:

a) dhoma vendore e avokatisé cakton njé avokat nga lista e avokatéve gé japin shérbimet e
ndihmés juridike dytésore, sipas parimit té rotacionit;

b) dhoma vendore e avokatisé pércjell vendimin e gjykatés kompetente, sé bashku me
vendimin e saj mbi caktimin e avokatit, kétij té fundit dhe personit té cilit i Eshté pranuar kérkesa pér
ndihmén juridike dytésore.

3. Parashikimet e pikés 2, té kétij neni, nuk zbatohen né rastin kur kérkesa pér ndihmé juridike
dytésore éshté paraqitur nga i pandehuri pa mjete té mjaftueshme financiare tek organi procedues qé
fillon hetimin.

4. Avokati i caktuar, menjéheré pasi njihet me vendimin e gjykatés kompetente dhe vendimin
e dhomés vendore té avokatisé ose me vendimin e organit procedues mbi caktimin e tij si avokat pér
dhénien e ndihmés juridike dytésore, hyn né marrédhénie me personin, té cilit i éshté pranuar kérkesa
pér ndihmé juridike dytésore dhe fillon dhénien e shérbimeve té kérkuara.

5. Avokati i caktuar zévendésohet nga njé avokat tjetér, nga lista e avokatéve gé ofrojné
shérbimet e ndihmés juridike dytésore, vetém né rast se konstatohet njé konflikt interesi midis
avokatit dhe personit, té cilit i éshté pranuar kérkesa pér ndihmén juridike dytésore.

6. Vendimi pér zévendésimin e avokatit té caktuar nga njé avokat tjetér nga lista e avokatéve
gé ofrojné shérbimet e ndihmés juridike dytésore merret nga:

a) organi procedues, né rast se avokati qé do té zévendésohet éshté caktuar nga ky organ;

b) dhoma vendore e avokatisé, né rast se avokati gé do té zévendésohet éshté caktuar prej
saj.

KREU VI
PERJASHTIMI NGA PAGIMI | TARIFAVE GJYQESORE, SHPENZIMEVE
GJYQESORE DHE NGA DETYRIMI PER PARAPAGIM TE TARIFAVE
TE VENIES NE EKZEKUTIM TE URDHRIT TE EKZEKUTIMIT

Neni 25
Pérfituesit
Personat, té cilét kané té drejtén pér té marré ndihmé juridike dytésore, sipas neneve 11 ose
12, té kétij ligji, gézojné té drejtén pér pérjashtim nga:
a) pagimi i tarifave té pérgjithshme dhe té vecganta, sipas pércaktimeve té ligjit pér tarifat
gjygésore né Republikén e Shqipérisé;

b) pagimi i shpenzimeve gjyqésore (shpenzimet pér déshmitarét, ekspertét, pérkthyesit dhe
pér kégyrjen e sendeve ose kéqgyrjen né vend), sipas pércaktimeve té legjislacionit procedural;

c) detyrimi pér té parapaguar tarifén e vénies né ekzekutim té urdhrit té ekzekutimit prané
shérbimit pérmbarimor gjygésor shtetéror.

Neni 26
Kérkesa pér pérjashtim nga pagimi i tarifave gjyqésore
dhe shpenzimeve gjyqésore

1. Pérjashtimi nga pagimi i tarifave gjyqésore dhe shpenzimeve gjygésore jepet né bazé té njé
kérkese qé hartohet sipas formularit té kérkesés sé miratuar nga Ministri i Drejtésisé.

2. Kérkesa pér pérjashtim nga pagimi i tarifave gjyqésore dhe shpenzimeve gjygésore mund
té paragitet:

a) sé bashku me kérkesén pér ndihmé juridike dytésore;

b) bashkélidhur kérkesépadisg, né pérputhje me parashikimet e legjislacionit procedural;

c) né ¢do fazé té procesit, derisa nuk éshté deklaruar i mbyllur hetimi gjyqésor.

3. Né kérkesén pér pérjashtim nga pagimi i tarifave gjygésore dhe shpenzimeve gjygésore
mund té kérkohet pérjashtimi nga pagimi i njé, disa ose té gjitha tarifave gjyqésore dhe/ose i
shpenzimeve gjygésore, sipas pércaktimeve té nenit 25 té kétij ligji.

4. Kérkesa pér pérjashtim nga pagimi i tarifave gjygésore dhe shpenzimeve gjyqésore mund
té paraqgitet nga personi, i cili gézon té drejtén pér pérjashtim nga pagimi i tarifave gjygésore dhe
shpenzimeve gjyqésore, nga njé pérfagésues ligjor apo i pajisur me prokuré, ose nga bashkéshorti/ja,
bashkéjetuesi/ja ose i aférm i shkallés sé paré.

5. Kérkesa pér pérjashtim nga pagimi i tarifave gjyqésore dhe shpenzimeve gjygésore mund
té paragqitet personalisht ose népérmjet shérbimit postar.

Neni 27
Procedura e shqyrtimit té kérkesés

1. Kérkesa pér pérjashtim nga pagimi i tarifave gjygésore dhe shpenzimeve gjygésore
paragitet né gjykatén kompetente pér shqyrtimin e ¢éshtjes né themel.

2. Gjykata shqyrton kérkesén né pérputhje me parashikimet né legjislacionin procedural dhe,
pér aq sa éshté e mundur, me parashikimet e nenit 22 té kétij ligji.

3. Gjykata, né pérputhje me parashikimet e kétij ligji dhe parashikimet né legjislacionin
procedural, pas shqyrtimit té kérkesés vendos:

a) pranimin e kérkesés pér pérjashtimin nga pagimi i tarifave gjygésore dhe shpenzimeve
gjyqésore;

b) rrézimin e kérkesés pér pérjashtimin nga pagimi i tarifave gjygésore dhe shpenzimeve
gjyqésore.

Kundér vendimit té gjykatés mund té béhet ankim né gjykatén e apelit, sipas parashikimeve
té nenit 22 té kétij ligji.

4. Vendimi i pranimit té kérkesés pér pérjashtim nga pagimi i tarifave gjygésore dhe
shpenzimeve gjygésore i njoftohet menjéheré Drejtorisé sé Ndihmés Juridike Falas.

Neni 28
Zbatimi i vendimit

1. Vendimi gjygésor pér pérjashtimin nga pagimi i tarifave dhe shpenzimeve gjyqésore pérbén
titull ekzekutiv dhe ekzekutohet né pérputhje me parashikimet e legjislacionit procedural.

2. Pagesa e shpenzimeve gjygésore, pér té cilat éshté vendosur pérjashtimi, pérballohet nga
buxheti i miratuar pér Ministriné e Drejtésisé dhe paguhet nga Drejtoria e Ndihmés Juridike Falas.

3. Pagesat gé kryhen nga Drejtoria e Ndihmés Juridike Falas, sipas pikés 2, té kétij neni, nuk
mund té tejkalojné masén e shpérblimit pér ekspertét dhe déshmitarét né njé proces gjyqésor, té
pércaktuar nga Késhilli i Ministrave.

4. Rregullat dhe procedurat e kryerjes sé pagesave, sipas pikés 2, té kétij neni, pércaktohen
me udhézim té Ministrit té Drejtésisé, pas marrjes sé mendimit nga ministria pérgjegjése pér financat.

Neni 29
E drejta pér té mos parapaguar tarifén e vénies né ekzekutim
té urdhrit té ekzekutimit
Personat, té cilét kané pérfituar ndihmé juridike dytésore, sipas parashikimeve té kétij ligji,
gézojné té drejtén pér té mos parapaguar tarifén e vénies né ekzekutim té urdhrit té ekzekutimit prané
shérbimit pérmbarimor gjygésor shtetéror.

KREU VII
RIMBURSIMI

Neni 30
Detyrimet e palés gjyghumbése né ¢éshtjet civile ose administrative

1. Kur pala gé éshté pérjashtuar nga pagimi i tarifave gjyqésore dhe shpenzimeve gjyqésore,
sipas parashikimeve té kétij ligji, fiton me vendim gjygésor té formés sé preré ¢éshtjen, pér té cilén
éshté dhéné ndihma juridike dytésore dhe/ose pérjashtimi nga tarifat gjygésore dhe shpenzimet
gjyqésore, pala tjetér gjyghumbése, sé cilés i ngarkohen pagimi i tarifave gjyqésore dhe shpenzimeve
gjyqésore, sipas vendimit gjygésor, detyrohet té kalojé kété shumé menjéheré pér llogari té Drejtorisé
sé Ndihmés Juridike Falas.

2. Né rast se vendimi nuk ekzekutohet vullnetarisht, me kérkesé té Drejtorisé sé Ndihmés
Juridike Falas, shérbimi pérmbarimor gjygésor fillon procedurat e ekzekutimit té detyrueshém, sipas
legjislacionit né fuqi.

Neni 31
Rastet e kthimit té pérfitimeve
1. NE rast se njé person, té cilit i é&shté pranuar kérkesa pér ndihmé juridike dytésore dhe/ose
pérjashtimin nga tarifat gjygésore dhe shpenzimet gjyqésore, i kané ndryshuar rrethanat né njé
ményré té tillé gé nuk plotéson kriteret ligjore pér té gené subjekt pérfitues i ndihmés juridike
dytésore, Drejtoria e Ndihmés Juridike Falas i njofton pérfituesit té ndihmés juridike detyrimin pér
kthimin vullnetar té shpenzimeve té kryera, shumén konkrete dhe afatin pér pérmbushjen e kétij

detyrimi. Procedura, periodiciteti dhe rregullat e verifikimit té ndryshimit té rrethanave pércaktohen
me udhézim té Ministrit té Drejtésisé.

2. Né rast té mosekzekutimit vullnetar té detyrimit pér kthimin e shpenzimeve brenda afatit
té caktuar, Drejtoria e Ndihmés Juridike Falas paraget kérkesépadi né gjykaté, duke kérkuar kthimin e
shumés né pérputhje me legjislacionin né fugqi.

3. Parashikimet e pikave 1 dhe 2, té kétij neni, do té zbatohen dhe né rastin kur personi, té
cilit i éshté pranuar kérkesa pér ndihmé juridike dytésore dhe/ose pérjashtimi nga tarifat gjygésore
dhe shpenzimet gjyqésore ose avokati i caktuar:

a) nuk e ka paragqitur kérkesépadiné né gjykaté, pas kalimit té njé afati tremujor nga data kur
vendimi i gjykatés pér pranimin e kérkesés pér ndihmé juridike dytésore ka marré formé té preré;

b) ka hequr doré nga gjykimi i padis€, nga e drejta e padisé, nga ankimi dhe rekursi apo nga
ekzekutimi i urdhrit té ekzekutimit.

Neni 32
Rimbursimi né rastin e dhénies sé informacioneve té rreme ose té pavérteta

1. Kérkuesi gé ka pérfituar ndihmé juridike dytésore dhe/ose pérjashtim nga tarifat gjygésore
dhe shpenzimet gjygésore, duke paraqitur té dhéna té pavérteta ose té pasakta, éshté i detyruar té
rimbursojé shpenzimet pér avokatin qé ka dhéné shérbimet e ndihmés juridike dytésore dhe/ose
shpenzimet gjygésore. Pavarésisht nga rimbursimi i kétyre shpenzimeve, Drejtoria e Ndihmés Juridike
Falas bén kallézim penal, kur konstaton se ka elemente té veprés penale.

2. Né rast se kérkesa pér ndihmé juridike dytésore dhe/ose pérjashtim nga tarifat gjygésore
dhe shpenzimet gjygésore, qé pérmban informacione té rreme ose té pavérteta, éshté dorézuar nga
njé person tjetér i ndryshém nga personi té cilit i éshté pranuar kérkesa pér ndihmé juridike dytésore
dhe/ose pérjashtimi nga tarifat gjyqésore dhe shpenzimet gjygésore, dorézuesi dhe pérfituesi jané
solidarisht pérgjegjés pér rimbursimin e shpenzimeve té pércaktuara né pikén 1 té kétij neni.

3. Rimbursimi i shpenzimeve, sipas pikave 1 dhe 2, té kétij neni, béhet sipas kérkesés sé
Drejtorisé sé Ndihmeés Juridike Falas. Né rast t& mosekzekutimit vullnetar, Drejtoria e Ndihmés Juridike
Falas paraget kérkesépadi né gjykaté, duke kérkuar kthimin e shumés né pérputhje me legjislacionin
né fugi.

KREU VI
DISPOZITA TE FUNDIT DHE KALIMTARE

Neni 33
Buxheti
1. Shpenzimet pér ndihmén juridike té garantuar nga shteti, né té gjitha format e saj,
mbulohen nga buxheti i shtetit dhe nga burime té tjera té ligjshme.
2. Fondet pér ndihmén juridike té garantuar nga shteti pérbéjné zé té vecanté né buxhetin e
Ministrisé sé Drejtésisé.

Neni 34
Akte nénligjore

1. Ngarkohet Késhilli i Ministrave gé, brenda tre muajve nga hyrja né fuqi e kétij ligji, té
miratojé aktet nénligjore né zbatim té nenit 15, pikat 1 dhe 3, dhe nenit 28, pika 3, té kétij ligji.

2. Ngarkohet Ministri i Drejtésisé qé&, brenda tre muajve nga hyrja né fuqgi e kétij ligji, té
miratojé aktet nénligjore né zbatim té nenit 7, shkronjat “d”, “e”, “&”, “f”, “gj” dhe “i”; nenit 17, pika
2; nenit 19, pika 4; nenit 28, pika 4, dhe nenit 31, pika 1, té kétij ligji.

3. Ngarkohet Ministri i Drejtésisé dhe Kryetari i Dhomés Kombétare té Avokatisé gé, brenda
tre muajve nga hyrja né fuqi e kétij ligji, té miratojné aktin nénligjor né zbatim té nenit 9, shkronja “b”,
té keétij ligji.

4. Ngarkohet titullari i Drejtorisé sé Ndihmés Juridike Falas dhe Kryetari i Dhomés Kombétare
té Avokatisé gé, brenda njé muaji nga krijimi i Drejtorisé sé Ndihmés Juridike Falas, té miratojné aktin
nénligjor né zbatim té nenit 9, shkronja “a”, té kétij ligji.

5. Ngarkohet Ministri i Drejtésisé dhe ministri pérgjegjés pér financat gé, brenda tre muajve
nga hyrja né fugi e kétij ligji, t&€ miratojné aktin nénligjor né zbatim té nenit 7, shkronja “g”, té kétij
ligji.

6. Ngarkohet Késhilli i Larté i Prokurorisé qé, brenda 3 muajve nga krijimi, t& miratojé aktet
nénligjore né zbatim té nenit 21, pikat 6 dhe 7, té kétij ligji.

7. Aktet nénligjore té miratuara né zbatimit té kétij ligji publikohen edhe né fagen zyrtare té
Ministrisé sé Drejtésisé, Drejtorisé sé Ndihmés Juridike Falas dhe Dhomés Kombétare té Avokatisé, si
dhe me ané té mjeteve té tjera té pérshtatshme.

Neni 35
Publikime
Formularét e paragitjes sé kérkesave dhe vetédeklarimit, té parashikuara nga neni 7, shkronja
“d”, i kétij ligji, publikohen né fagen zyrtare té Ministrisé sé Drejtésisé, Dhomés Kombétare té
Avokatisé dhe Drejtorisé sé Ndihmés Juridike Falas.

Neni 36
Dispozité kalimtare

1. Komisioni Shtetéror pér Ndihmén Juridike pushon sé ekzistuari me ngritjen e Drejtorisé sé
Ndihmés Juridike Falas.

2. Drejtoria e Ndihmés Juridike Falas ngrihet brenda tre muajve nga hyrja né fuqi e kétij ligji.

3. Qendrat e shérbimit té ndihmés juridike parésore ngrihen brenda tre muajve nga krijimi i
Drejtorisé sé Ndihmés Juridike Falas.

4. Komisioni Shtetéror pér Ndihmén Juridike pérfundon shqyrtimin e té gjithé kérkesave té
paraqgitura pér ndihmé juridike brenda datés sé hyrjes né fuqi té kétij ligji, sipas parashikimeve té ligjit
nr. 10039, daté 22.12.2008, “Pér ndihmén juridike”.

5. Kérkesat pér ndihmé juridike dytésore, qé jané paragitur pérpara hyrjes né fuqi té kétij ligji
dhe gé nuk jané shgyrtuar nga Komisioni Shtetéror pér Ndihmén Juridike, deri né datén e hyrjes né
fuqi té kétij ligji, trajtohen sipas rregullave té parashikuara nga ky ligj.

6. Pér népunésit civilé ekzistues té sekretariatit t&€ Komisionit Shtetéror pér Ndihmén Juridike
zbatohen dispozitat e legjislacionit né fuqgi pér népunésin civil né rastin e mbylljes dhe ristrukturimit
té institucionit.

7. Punonjésit administrativé té Komisionit Shtetéror pér Ndihmén Juridike trajtohen sipas
dispozitave té Kodit té Punés.

8.Té gjitha té drejtat, detyrimet, gendrat ekzistuese té shérbimit té ndihmés juridike, buxheti,
si dhe dokumentacioni administrativ dhe financiar i Komisionit Shtetéror pér Ndihmén Juridike, pas
hyrjes né fuqi té kétij ligji, i kalojné dhe administrohen nga aparati i Ministrisé sé Drejtésisé.

9. Deri né krijimin e Késhillit té Larté té Prokurorisé detyrat e parashikuara nga ky ligj pér kété
organ kryhen nga Ministri i Drejtésisé.

10. Aktet nénligjore, té nxjerra né zbatim té ligjit nr. 10039, daté 22.12.2008, “Pér ndihmén
juridike”, té ndryshuar, mbeten né fuqi deri né miratimin e akteve té reja nénligjore, né zbatimi té kétij
ligji, pér sa kohé nuk bien né kundérshtim me parashikimet e kétij ligji.

Neni 37
Shfuqizime
Ligji nr. 10039, daté 22.12.2008, “Pér ndihmén juridike”, i ndryshuar, shfuqgizohet.

Neni 38
Hyrja né fuqi

Ky ligj hyn né fugi mé 1 gershor 2018.

Miratuar né datén 14.12.2017

